
Die Suid-Afrikaanse pynappelbedryf is een 
van die suksesvolste landboubedrywe in 
die Oos-Kaap. 
 
'n Groot inmaakbesigheid het 'n bestendige 
voorraad van 115 000 ton vrugte wat deur 
sy eie 38 kwekers verskaf word. 
 
Summerpride Foods Ltd is in 1994 gestig, 
toe sy produsente die fabriek by die vorige 
eienaars oorgeneem en begin het om dit te 
verbeter. Die opgradering van die inmaak-
fabriek het R40 miljoen beloop, wat 
verseker dat dit een van die  modernste en 
mees higiëniese ter wêreld is.  
 
Vars en ingemaakte pynappels word  
verkoop en dit word ook versap. 

Die pynappel (Ananas comosus) is 'n 
blomplant wat tot die bromeliadfamilie 
behoort. Die pynappelvrug bevat 'n ensiem 
wat bromelain genoem word. Hierdie 
ensiem vernietig sekere proteïene en 
verhoed dat gelatien stol. Bromelain word 
ook as vleisversagmiddel verkoop wanneer 
dit onttrek en gesuiwer word. 

Die kernbestanddeel in jelliepoeier, wat in 
supermarkte verkoop word om nagereg- 
(poeding) jellies te maak, is gelatien. 
 
Gelatien is 'n verwerkte weergawe van 'n 
strukturele proteïen, kollageen (wat in die 
hare, hoewe en vel van diere gevind word). 
Gelatien is onoplosbaar in koue water. 
Kookwater is nodig om gelatienpoeier 
behoorlik op te los. Na afkoeling en 
verkoeling sal die gelatien stol en dit is dan 
gereed om te eet. Dit staan bekend as 
gelatinering. Gelatien word gegeur en 
gekleur om interessante nageregte 
(poedings) van te maak. Mense gooi 
dikwels vars vrugte in jellies om dit 
interessanter te maak.  

Gedurende die inmaakproses word die 
vars vrugte teen 'n baie hoë temperatuur 
gekook om die mengsel te steriliseer sodat 
bakterieë nie in die medium kan groei nie. 
Skadelike bakterieë en swamme word deur 
hierdie proses, bekend as pasteurisasie, 
vernietig. Hierdie blootstelling aan 'n baie 
hoë temperatuur vernietig ook die 
bromelain-ensiem. Alle ensieme word by 
hoë temperature gedenatureer of vernietig.  
 


